
	N 01/27.4/25837-2021

	  1. «Հայաստանի Հանրապետության կառավարության 2019 թվականի փետրվարի  28-ի N 201-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետում անհրաժեշտ է հստակ նշել, թե 20-րդ կետի որ ենթակետից է նախատեսվում հանել «ծրագրի իրականացման մոնիթորինգի մեխանիզմի առաջադրում» բառերը:
2. Նախագծի 1-ին կետի 2-րդ ենթակետի բ. պարբերությամբ նախատեսվում է հավելվածի 23-րդ կետի 2-րդ ենթակետից հանել ե. պարբերությունը: 
Հավելվածի 23-րդ կետի 2-րդ ենթակետի համաձայն՝ վարկառուի գյուղացիական տնտեսությունների և (կամ) կաթի հավաքմամբ զբաղվող իրավաբանական անձանց և (կամ) անհատ ձեռնարկատերերի և (կամ) կոոպերատիվների հետ կնքված պայմանագիրը ներառում է հետևյալ դրույթները՝ (…) ե. անհաղթահարելի ուժի ազդեցությունը:
Սակայն, Նախագծին կից ներկայացված հիմնավորման մեջ բացակայում են վերոհիշյալ պարբերությունը հանելու նպատակահարմարությունը հիմնավորող փաստարկները: Հետևաբար՝ առաջարկում ենք հիմնավորումը այդ մասով լրամշակել:
Նույն պարբերությունում «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ և 4-րդ կետերի պահանջները:
3. Նախագծի 1-ին կետի 2-րդ ենթակետի գ. պարբերությունում անհրաժեշտ է ««է» ենթակետում» բառերը փոխարինել «2-րդ ենթակետի է. պարբերությունում» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Նույն պարբերությունում «բառերից» բառն անհրաժեշտ է փոխարինել «բառից» բառով: 
Սույն դիտողությունը վերաբերում է նաև 1-ին կետի 4-րդ ենթակետի գ. պարբերությանը: 
4. Նախագծի 1-ին կետի 4-րդ ենթակետի բ. պարբերությամբ լրացվող նոր 1.1-րդ ենթակետի համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, այն է՝ (…) ենթակետերը համարակալվում են արաբական թվանշաններով, որոնք տեքստից բաժանվում են փակագծով:
5. Նախագծի 1-ին կետի 8-րդ ենթակետով Հայաստանի Հանրապետության էկոնոնիկայի նախարարին` «մոնիթորինգի տեսակները, ուղղությունները, ծավալը և նպատակայնության համապատասխանության պարամետրերը սահմանող ընթացակարգ» ընդունելու լիազորություն է վերապահվում:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և  6-րդ կետերի համաձայն՝ անհատական և ներքին իրավական ակտերն ընդունվում են նորմատիվ իրավական ակտի հիման վրա և դրան համապատասխան:
Հետևապես, անհրաժեշտ է նկատի ունենալ, որ վերոնշյալ ընթացակարգը կարող է ընդունվել էկոնոմիկայի նախարարի անհատական կամ ներքին իրավական ակտի տեսքով:
6. Նախագծի 1-ին կետի 9-րդ ենթակետով նախատեսվում է լրացնել նոր 33.1-րդ կետ հետևյալ բովանդակությամբ՝ ծրագրի մոնիթորինգի իրականացման ընթացքում Հայաստանի Հանրապետության էկոնոմիկայի նախարարությունը ՖԿ-ներից և շահառուներից կարող է պահանջել լրացուցիչ այլ տեղեկատվություն, մասնավորապես՝ հումքի գնման պայմանագրեր, հումքի գնումը հավաստող փաստաթղթեր և այլն:
Իրավական որոշակիության սկզբունքի ապահովման նպատակով՝ առաջարկում ենք հստակեցնել «և այլն» ձևակերպումը՝ կոնկրետ նշելով, թե ինչ փաստաթղթեր կարող է պահանջել նախարարությունը:
7. Նախագծի 1-ին կետի 10-րդ ենթակետն առաջարկում ենք խմբագրել՝ շարադրելով հետևյալ կերպ.
«10) Ձև N 1-ը և Ձև N 3-ը շարադրել նոր խմբագրությամբ՝ համաձայն հավելվածի»:
Ըստ այդմ էլ՝ անհրաժեշտ է Ձև 1-ը և Ձև 2-ը նախատեսել Նախագծի հավելվածի տեսքով՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները, այն է՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	1. Ընդունվել է։







2. Ընդունվել է։

















3. Ընդունվել է։





























4. Ընդունվել է։










5. Ընդունվել է։


















6. Ընդունվել է։

















7. Ընդունվել է։

	

	  2. Ֆինանսների նախարարություն
	20.08.2021թ.

	
	N 01/8-1/13232-2021

	      Նախագծով նախատեսվում է ՀՀ կառավարության 28.05.2019թ. N 201-Լ որոշմամբ հաստատված՝ գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրում (այսուհետ՝ Ծրագիր) կատարել մի շարք փոփոխություններ և լրացումներ, այդ թվում՝ նախատեսվում է վերամշակման գործունեություն իրականացնող վարկառուներին խաղողի և պտուղբանջարեղենի մթերումների (գնումների) նպատակով յուրաքանչյուր տարի տրամադրել մինչև 3.0 մլրդ դրամի վարկ (Ծրագրով յուրաքանչյուր վարկառուի գծով 3.0 մլրդ դրամի առավելագույն շեմը նախատեսված է խաղողի և պտուղբանջարեղենի միասնական մթերումների (գնումների) նպատակով տրամադրվող վարկերի համար), իսկ գյուղատնտեսական հումքի մթերումների (գնումների) նպատակով վարկերի մարման ժամկետը սահմանել 2.5 տարի (Ծրագրով սահմանված 1 տարվա փոխարեն): Նախագծով նախատեսվում է նաև, որ միևնույն վարկառուի կողմից տարբեր նպատակներով մթերումներ կատարելու դեպքում վերջինիս ընտրությամբ դրանցից մեկի նպատակով կարող է տրամադրվել սահմանված առավելագույն չափով վարկ, իսկ մյուս նպատակներով տրամադրվող վարկերի չափերը չպետք է գերազանցեն տվյալ նպատակի համար սահմանված վարկերի առավելագույն չափի 50 տոկոսը, ընդ որում տարբեր նպատակների համար վարկերի տրամադրումը պետք է կատարվի առանձին հայտերի հիման վրա:
Նախագծին կից ներկայացված հիմնավորման (այսուհետ՝ Հիմնավորում) համաձայն՝ 2022 թվականին և հաջորդ տարիներին սպասվում է, որ որոշակիորեն կավելանա Ծրագրի վարկային պորտֆելն ու պետական բյուջեով նախատեսված ծախսերը, որոնք կարող են փոխհատուցվել մթերված գյուղատնտեսական հումքի վերամշակումից ստացվող պատրաստի արտադրանքի արտադրության և արտահանման ծավալների ակնկալվող աճով պայմավորված պետական բյուջեի լրացուցիչ այլ մուտքերի (եկամտային հարկ, շահութահարկ և տուրք) հաշվին: Այդ կապակցությամբ հայտնում ենք, որ Նախագծին կից չեն ներկայացվել վերը նշվածը հիմնավորող համապատասխան հաշվարկներ: Բացի այդ Հիմնավորման մեջ տվյալներ են ներկայացված միայն խաղողի մթերումների քանակների և խաղողի վերամշակումից ստացված արտադրանքի արտահանման ծավալների վերաբերյալ, մինչդեռ Նախագծով նախատեսվող կարգավորումները տարածվելու են նաև գյուղատնտեսական հումքի մյուս տեսակների մթերումների նպատակով տրամադրվող վարկերի վրա, ուստի առաջարկում ենք ներկայացնել նաև Ծրագրի իրականացման արդյունքով պայմանավորված գյուղատնտեսական հումքի մյուս տեսակների մթերումների քանակների, ինչպես նաև Նախագծի ընդունման պարագայում նշված քանակների գծով ակնկալվող դրական փոփոխության վերաբերյալ համապատասխան տեղեկատվություն: 
Հարկ է նշել նաև, որ գյուղատնտեսության ոլորտին (այդ թվում՝ գյուղատնտեսական հումքի մթերումներին/գնումներին) աջակցելու նպատակով ՀՀ կառավարության համապատասխան որոշումներով հաստատված մի շարք աջակցության ծրագրերից բացի, ՀՀ կառավարության կողմից հաստատվել են նաև արտոնություններ սահմանող մի շարք կարգավորումներ, մասնավորապես ՀՀ կառավարության 11.02.2021թ. N 175-Լ որոշման 1-ին կետի 2-րդ ենթակետով սահմանվել է, որ տվյալ որոշման 1-ին կետի 1-ին ենթակետում նշված՝ ՀՀ կառավարության որոշումներով հաստատված պետական աջակցության ծրագրերի շրջանակներում մինչև 2021 թվականի դեկտեմբերի 31-ը տրամադրվող վարկերի կամ լիզինգի տոկոսադրույքի սուբսիդավորումը ծրագրերին մասնակից բոլոր տնտեսավարողների համար կիրականացվի վարկային կամ լիզինգային պայմանագրերով սահմանված տոկոսադրույքների չափով, որի արդյունքում վարկերը կամ լիզինգը տնտեսավարողներին կտրամադրվեն 0% տոկոսադրույքով: Բացի այդ ՀՀ կառավարության 13.05.2021թ. N 774-Լ որոշման 1-ին կետի 1-ին ենթակետով սահմանվել է, որ տվյալ ենթակետում նշված՝ գյուղատնտեսության ոլորտում վարկերի կամ լիզինգի տոկոսադրույքների սուբսիդավորմամբ իրականացվող՝ ՀՀ կառավարության համապատասխան որոշումներով հաստատված պետական աջակցության ծրագրերի շրջանակում, ռազմական դրությամբ պայմանավորված, այլ պետության տիրապետության տակ տարածքներ անցնելու հետևանքով ամբողջական կամ մասնակի կորուստներ ունեցող շահառուների համար, ֆինանսական կառույցների կողմից վարկի կամ լիզինգի մարման ժամկետը, ինչպես նաև վարկի կամ լիզինգի մայր գումարի և (կամ) տոկոսադրույքի մարման համար սահմանված արտոնյալ ժամկետները մինչև 2021 թվականի դեկտեմբերի 31-ն ընկած ժամանակահատվածի համար կարող են երկարաձգվել մինչև վեց ամիս: Հարկ է ընդգծել նաև, որ ՀՀ կառավարության 24.06.2021թ. N 1031-Լ որոշմամբ Ծրագրով նախատեսվել է գյուղատնտեսական հումքի մթերումների (գնումների) նպատակով տրամադրվող վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից մինչև 2021 թվականի դեկտեմբերի 30-ը տրամադրել մինչև 50%-ի չափով բյուջետային երաշխիք, բայց ոչ ավելի, քան 2020 թվականին արտահանված արտադրանքի արժեքը, գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) շահառուների շրջանակն ընդլայնել սառնարանային պահպանության և արտահանման նպատակով պտուղբանջարեղենի և շինշիլայի գնման ուղղություններով:
Ելնելով վերոգրյալից՝ հայտնում ենք, որ պահանջարկի փոփոխվող պայմաններին արձագանքելու, արտաքին մարտահրավերներին դիմակայելու և ըստ այդմ գործունեությունը շարունակելու կամ վերադասավորվելու ու փոփոխված տնտեսական իրավիճակին հարմարվելու նպատակով, գյուղատնտեսության ոլորտում տնտեսավարողներին աջակցելու նպատակով ՀՀ կառավարության կողմից ստանձնվել են բավականաչափ պարտավորություններ, ուստի Նախագծի բյուջետավորման հարցի անհրաժեշտությունը և հիմնավորվածությունը քննարկելու նպատակով՝ առաջարկում ենք ներկայացնել համակողմանի գնահատված հաշվարկ հիմնավորումներ՝ Նախագծի ընդունմամբ պայմանավորված՝ պետական բյուջեի ինչպես լրացուցիչ ծախսերի, այնպես էլ լրացուցիչ այլ մուտքերի (եկամտային հարկ, շահութահարկ և տուրք) գծով, որը այս և հետագա նմանատիպ քննարկումների ժամանակ առաջարկում ենք շրջանառել excel տարբերակով՝ առավել առարկայական քննարկումների իրականացման նպատակով:
   Միաժամանակ խմբագրական առումով Նախագծի վերաբերյալ հայտնում ենք հետևյալը.
   1. Նախագծի 1-ին մասի 4-րդ կետի գ. ենթակետում «բառերից» բառը առաջարկում ենք փոխարինել «բառից» բառով, քանի որ Ծրագրի 26-րդ կետի 4-րդ ենթակետում «վաճառողի» բառն օգտագործվում է մեկ անգամ: 
2. Նախագծին կից բացակայում են Նախագծի ընդունման կապակցությամբ Նախագծի` ՀՀ պետական բյուջեի եկամուտների նվազեցման և ծախսերի ավելացման և այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ տեղեկանքները:
	  Նախագիծը լրամշակվել է և վերամշակման նպատակով խաղողի մթերումների համար տրամադրչվող վարկերի առավելագույն շեմ է սահմանվել տարեկան 4.0 մլրդ դրամ, 3 տարի մարման ժամկետ, 12 ամիս արտոնյալ ժամկետ, իսկ մյուս ուղղությունների համար՝ 1.5 տարի մարման ժամկետ, 6 ամիս արտոնյալ ժամկետ։












    Ընդունվել է։

1. Ընդունվել է։



2. Ընդունվել է։

	

	3. Տարածքային կառավարման և ենթակառուցվածքների նախարարություն
	20.08.2021թ.

	
	N ԳՍ/15.2/21385-2021

	   Նախագիծը քննարկվել է ՀՀ մարզպետարանների հետ։
Նախագծի վերաբերյալ առաջարկություններ և դիտողություններ չկան։
	
	 

	4. «Արդշին բանկ» ՓԲԸ
	20.08.2021թ.

	
	N 200-6913

	Առաջարկություններ և դիտողություններ չկան։
	
	

	5. «Էյչ-Էս-Բի-Սի Բանկ Հայաստան» ՓԲԸ
	23.08.2021թ.

	
	N HBAMCE0210427

	Առաջարկություններ և դիտողություններ չկան։
	
	

	6. «ԱԿԲԱ Բանկ» ՓԲԸ 
	23.08.2021թ.

	
	N 18-25

	Առաջարկություններ և դիտողություններ չկան։
	
	

	7. «ԱՐԱՐԱՏԲԱՆԿ» ԲԲԸ
	19.08.2021թ.

	
	N 3913/13

	Առաջարկություններ և դիտողություններ չկան։
	
	

	8. «Հայաստանի զարգացման և ներդրումների կորպորացիա» ՈՒՎԿ ՓԲԸ
	16.08.2021թ.

	
	N 1055-21

	Առաջարկություններ և դիտողություններ չկան։
	
	

	9. Այլ ֆինանսական կառույցներ 
	

	
	

	    Նախագիծը ներկայացվել է նաև ծրագրին մասնակից ևս 8 ֆինանսական կառույցների, որոնցից 2021 թվականի օգոստոսի 30-ի դրությամբ դեռևս պատասխան-գրություններ չեն ստացվել։

	
	



